
МУСТАҚИЛ ДАВЛАТЛАР ҲАМДЎСТЛИГИ ДАВЛАТЛАРИ ВА ЎЗБЕКИСТОНДАГИ МИКРОМОЛИЯЛАШТИРИШНИНГ АСОСИЙ НАЗАРИЙ АСОСЛАРИ
Ўзбекистонда ва МДХ (Мустақил давлатлар ҳамдўстлиги) давлатларида микромолиялаштириш қуйидаги оммавий мақсадларни кўзлайди:

-иқтисодий жиҳатдан камбағал, аммо фаол аҳоли учун  муқобил молиявий хизмат кўрсатиш;

-тадбиркорликни бошлаш учун молиявий қўллаб-қувватлаш;

-мавжуд тадбиркорликни қўллаб-қувватлаш;    

-якка тартибдаги тадбиркорликни қўллаш;

             МДХ давлатларида микромолиялаштириш билан 136 та нодавлат ташкилотлари, 5892 та Кредит уюшмалари, 14 та Микромолиялаштириш банклари, 33 та тижорат банклари шуғулланишмоқда. Агар ушбу ташкилотларнинг  хизмат кўрсатиш бозорлари бўйича  таҳлил қиладиган бўлсак, тижорат банклари хизматларининг 73 фоизи, Микромолиялаштириш банкларининг 69 фоиз хизматлари шаҳар худудида, Кредит уюшмаларининг 49 фоиз хизматлари кичик шахарчаларда эканлигини кўришимиз мумкин. Нодавлат ташкилотлари(НТ) эса юкоридаги молия институтларидан фарқли равишда асосий хизматларини (36 %) қишлоқ жойларда кўрсатишмоқда.[3.55 б]  Нодавлат ташкилотларига талаб жудда катта, улар:

-  2 млн.га яқин мижозларга хизмат кўрсатмоқда;

- микромолиялаштириш институтларининг катта қисми яхши молиялашган;

- қарзга бўлган талабни қондиришдан йироқ;

- чекланган хизматлар кўрсатади; 

- асосан кам таъминланган ахолига хизмат кўрсатади.
Микромолиялаштириш банклари ҳақида гапирганимизда улар асосан, Кредит бериш, депозит қабул қилиш, пул ўтказиш ва кредит карталари бўйича хизматлар кўрсатиш; расмий рўйхатга олинмаган тадбиркорларга хизмат кўрсатиш; кам операцион харажатларга эга; асосан шаҳар ва шаҳар типидаги ҳудудлардаги мижозларга хизмат кўрсатади; микромолиявий хизмат кўрсатувчи бошқа институтлар ўртасида энг кўп кредит портфелига эга ҳисобланади. Микромолиялаштириш ривожланаётган давлатларда жуда оммалашган. Уни ташкил этишда давлат эмас балки нодавлат ташкилотлари асосий ташаббускор бўлиб, хозирги кунда ҳам ушбу сохада етакчилик қилмокда. Бунга Индонезиядаги Ракият банки (давлат банки), Граммин-банк Бангладеш (университет ташаббуси билан ташкил этилган), БанкоСол Боливия (Халкаро ташкилотлар томонидан ташкил этилган), Озарбайжон микромолиялаш банки мисол бўлади.

Илк бор микромолиялаштириш ривожланаётган давлатларда камбағаллик муаммосини бартараф этиш инструменти сифатида қўлланилган. Лекин кейинги йилларда микромолиялаштиришдан олинган тажриба, кенг қамровли ва максадли йуналиши кенгайиб, ҳозирги кунда кўп мамлакатларда қуйидаги инструмент сифатида фойдаланилмокда:

- Кам таъминланган оилаларни қўллаш;

- Оммавий молия манбааларга мурожаат қилишга имконияти йўк бўлган микрокорхоналарга молия-кредит хизматлари кўрсатиш;

- Кичик бизнесни қўллаб-қувватлаш. 

Республикамизда мавжуд бўлган кенг тармокли банклар асосида халқаро андозаларни ўрганган холда Микромолиялаштириш Банкини ташкил этиш катта аҳамият касб этади. Ҳозирги кунда Йирик банкларимиз учун суммаси кам бўлган кредитлар билан ишлаш унча жозибадорлик кашф этмаябди. Чунки 30-50-100-3000 минг доллар эквивалентидаги кредитларда операцион харажатлар суммаси катта бўлиб ундирилган фоиз ҳисобига уни қоплашнинг имкони йўк. Микрокредитлар учун фоиз ставкаси харажатлардан келиб чиқиб белгиланса мақсадга мувофиқ бўлади.  Нотижорат ташкилотлар  аҳолини кам суммага бўлган талабларини қондириш билан бирга юқори фоиз ставкаларида микромолиявий хизматлар кўрсатишмоқда. Бу ўз навбатида уларни операцион харажатларини қоплашда мухим роль ўйнамокда. Бугунги кунда Республикамизнинг 13 та регионининг факат 5 тасида 6 та халкаро донорлик ташкилотлари микромолиялаштириш иниститутлари оркали фаолият кўрсатмокда.[2. 88-91 бетлар]  

Ўзбекистондаги аксарият майда корхоналар ва хўжаликлар сифат жихатидан жахон стандартига мос келадиган янги замонавий технологияларни ўзлаштириш ва махсулот ишлаб чиқаришнинг янада такомиллаштирилиши лозим. Мисол ўрнида Жахон тажрибасида микрокредитлашда қўлланиладиган методологияни олиб қарайдиган бўлсак, Якка тартибда кредитлаш методолгияси одатда тижорат банклари томонидан қўлланиладиган усулни ўзгартирилган кўринишидир. Олинадиган қарзлар мол-мулк билан кафолатланади; мижозларнинг кредит тарихи ва уларга берилган тавсиялар текширилади; қарз беришда таъминланаётган бизнеснинг яшашга қодирлигини синчиклаб ўргангандан сўнг кредит берилади; ММИ (микромолиявий институт) мижозлар билан алоқада бўлишга ва муносабатларни ривожлантиришга ҳаракат қилади. Мазкур методологиянинг одатдаги кредитлашдан фарқи унда маслахат бериш ва ўргатиш каби воситаларнинг мавжудлигидир.

Гурух бўлиб кредитлаш методологиясига кўра, банк ходимлари томонидан бажариладиган вазифалар кредит гурухи зиммасига юкланади, унинг шаклланиши бўлса микрокредит ташкилоти ходимининг ташаббусига кўра юз беради. Гурух мижозларни ўзи текширади ва унинг таркибига ким кириши мумкинлигини ўзи ҳал этади; гурух аъзолари бир-бирининг бизнесини ва кредитни кайтариш имкониятларини баҳолашади; кредитлаш аста-секин кўпаювчи, унча катта бўлмаган миқдорда қарз бериш йўли билан амалга оширилади; олинган қарзни қайтариш гурухнинг бошқа аъзолари томонидан кафолатланади; қарзни ўташ муддати бузилганда ёки тўланмаса, гурух то қарзини тамоман узмагунича навбатдаги кредитни олиш имкониятидан маҳрум этилади. Баъзи қишлоқ жойларда ишловчи ММИларда гурухларга қарзнинг ҳамма қисмини бериш модели қўлланилади ва гурух қарзни аъзоларига қай тартибда беришни ўзи ҳал этади.

Жаҳон экспертларининг таъкидлашича, гурух бўлиб кредитлаш методологиясининг ўзига хос бўлган камчилик ва ютуқлари бор. Бу методологиянинг устуворликлари:

Кўламнинг кенглиги. Гаров асосида кафолатлаш ўрнига гурух бўлиб кафолатлаш принципидан фойдаланиш принципидан фойдаланиш ММИларига ўз ишларини жамиятнинг нисбатан кам таъминланган гаровга қўядиган нарсаси йўқ қатламларида тарқатиш имконини беради.

Жаҳон тажрибасидан келиб чиққан холда, хулоса қиладиган бўлсак, бугунги кунда Ўзбекистонда аҳолини кам таъминланган қатламига микрокредитлар ажратишни  такомиллаштириш учун қуйидаги таклифларни амалга ошириш керак деб хисоблаймиз:

-республикамизда хам микрокредитлаш бўйича ихтисослаштирилган Микромолиялаш институтларини ташкил қилиш;

- кредит иттифоқлари фаолиятини такомиллаштириш;

-суғурта компанияларини пул ўтказувчи компаниялар билан ҳамкорлигини таъминлаш;

-микромолиялаштириш институтларини бошқа корпоратив формаларга айланишига имкон беришнинг қонуний шарт шароитини таъминлаш зарурдир.

